
				এই পাতাটির মুদ্রণ সংশোধন করা প্রয়োজন। 
●8● * রবীন্দ্র-রচনাবলী
भा?ान नि ? বিল পাঠিয়েছেন ? কৃতাৰ্থ করেছেন আর-কি। যে বাবুটির নামে বিল তিনি এখানে উপস্থিত নেই।
আরে, না রে না। আমি না। এও তো ভালো বিপদে পড়লুম।— অারে, মাইরি না। কী গেরো ! তোমাকে ঠকিয়ে আমার লাভ কী বাপু ? আমি নিমন্ত্রণ খেতে এসে তিন ঘণ্টা এখানে বসে আছি— তুমি হোটেল থেকে আসছ, তবু তোমাকে দেখেও অনেকটা তৃপ্তি হচ্ছে। বোধ হয় তোমার ওই চাদরখানা সিদ্ধ করলে ওর থেকে নিদেন– ভয় নেই, আমি তোমার চাদর নেব না, কিন্তু বিলটিও চাই নে ।
এ তে ভালো মুশকিল দেখছি। ওগো, না গো না। আমি উদয়বাবু নই, আমি অক্ষয়বাৰু। কী গেরো ! আমার নাম আমি জানি নে, তুমি জান ! অত গোলে কাজ কী বাপু, তুমি নীচে গিয়ে একটু বোসে, উদয়বাবু এখনি আসবেন।
বিধাতা সকালবেলায় এইজন্যেই কি ডান চোখ নাচিয়েছিলে ? হোটেল থেকে ডিনার না এসে বিল এসে উপস্থিত —
সখি, কী মোর করম ভেল ! পিয়াস লাগিয়া জলদ সেবিকু, বজর পড়িয়া গেল ! -- হে বিধি, তোমারই বিচারে সমুদ্রমন্থনে একজন পেলে স্বধা, আর-একজন পেলে বিষ। হোটেল-মন্থনেও কি একজন পাবে মজা, আর-একজন পাবে তার বিল ! বিলটাও তো কম দিনের নয় দেখছি । h
তুমি আবার কে হে বাৰু পাঠিয়ে দিলে ? বাবুর যথেষ্ট অনুগ্রহ। কিন্তু, তিনি কি মনে করেছেন তোমার মুখখানি দেখেই আমার ক্ষুধাতৃষ্ণা দূর হবে ? তোমার বাবু তো বড়ো ভদ্রলোক দেখছি হে ।
কী বললে ? কাপড়ের দাম ? কার কাপড়ের দাম ?
উদয়বাবু কাপড় কিনবেন আর অক্ষয়বাবু তার দাম দেবে ? তোমার তো বিবেচনাশক্তি বেশ দেখছি ।
সত্যি নাকি ? কিসে ঠাওরালে আমারই নাম উদয়বাৰু? কপালে কি সাইনবোর্ড, টাঙিয়ে রেখেছি ? আমার অক্ষয়বাবু নামটা কি তোমার পছন্দ হল না ?
নাম বদলেছি? আচ্ছা বাপু, শরীরটি তো বদলানো সহজ ব্যাপার নয়। উদয়বাবুর সঙ্গে কোনখানটা মেলে, বলে দেখি ।
উদয়বাবুকে কখনো চক্ষুষ দেখ নি ? আচ্ছা, একটু সবুর করে, তোমার মনের অক্ষেপ মিটিয়ে দেব। বিস্তর দেরি হবে না, তিনি এলেন ব'লে।

